
ABSTRAK

Dalam konteks dunia moden, muzium memainkan peranan penting dalam masyarakat. Apa
yang jelasnya, muzium bukan hanya menjadi sumber penjana ekonomi pelancongan untuk
sesebuah negara, bahkan ia menjadi alat untuk menerapkan ilmu serta mendidik ahli
masyarakat agar bersesuaian dengan pelbagai dasar negara; termasuk juga tren pemikiran dan
intelektual atau falsafah yang dipegang bersama dalam sesebuah masyarakat. Namun begitu,
di sebalik kesemua fakta di atas, masih belum ada lagi kerangka muzium patuh syariah yang
boleh digunakan oleh muzium di zaman moden. Hal ini diakui sendiri oleh sarjana muzium
Barat yang menegaskan bahawa masih belum ada lagi garis panduan museumologi Islam
yang boleh dirujuk. Kelompongan ini menyebabkan sarjana muzium Barat terpaksa bersusah
payah mengkaji nas al-Quran dan as-Sunnah serta Kitab-kitab Figh - untuk mengetahui apa
yang dibolehkan dan tidak dibolehkan dalam sesuatu pameran galeri Islam. Apa yang ada
setakat ini hanyalah garis panduan dan etika muzium yang ditetapkan oleh ICOM
(International Council of Museum). Isi kandungan garis panduan ICOM ini hanyalah garis
panduan secara umum semata-mata yang rata-rata di peringkat pelaksanaannya hanya
dijalankan mengikut kesesuaian dengan budaya sesuatu masyarakat. Justeru itu, berasaskan
kepada fakta ini, kajian ini akan cuba mengemukakan kerangka museumologi Islam yang
didasarkan kepada pembelajaran terhadap kerangka museumologi moden yang ditetapkan
oleh ICOM. Kajian ini akan menggunapakai kajian kepustakaan berteraskan kepada sumber
primari dan sekondari. Kesemua sumber ini akan dianalisa menggunakan world-view Islam.
Di akhir kajian, ia bakal melahirkan kerangka museumologi Islam.

Kata kunci: Muzium, Patuh Syariah, International Council of Museum kerangka
museumologi Islam

